
Ա.01.09 « Մ ա թ ե մ ա տ ի կ ա  կան կ ի բ ե ռ ն ե տ ի կ ա  և մ ա թ ե մ ա տ ի կ ա կ ա ն  
տրամաբանություն» մասնագիտությամբ ֆիզիկամաթեմատիկական գիտությունների 
թեկնածուի գիտական աստիճանի հայցման համար ներկայացված Աղասի 
Բագրատի Ղազարյանի «Գրաֆների կողային ներկումներ նվազագույն 
քանակությամբ պալիտրաներով» թեմայով ատենախոսության մասին

Հայտնի է, որ գրաֆի պալիտրայի ինդեքս կոչվող քրոմատիկ պարամետրը ներմուծվել է 
Մ. Հորնակի, Ռ. Կալինովսկիխ Մ. Մեշկաի և Մ. Վոզնյակի կողմից 2014 թվականին: Այն 
հիմնականում ուսումնասիրվել է համասեռ գրաֆների համար, և քիչ հետազոտված է մնացել ոչ 
համասեռ գրաֆների համար: Պետք է նշել, որ գրաֆի պալիտրայի ինդեքսը ունի ինչպես 
տեսական նշանակություն, այնպես էլ գործնական կիրառություն ԴՆԹ-ի կառուցվածքի հետ 
կապված խնդիրներում:  Նշված հանգամանքը կարևոր է դարձնում այսպիսի 
ատենախոսությունը, որը որպես հիմնական նպատակ ունի Ն գրաֆի պալիտրայի ինդեքսի 
որոշման, գնահատման, նվազագույն քանակությամբ պալիտրաներով ներկումների կառուցման 
ալգորիթմների  մշակումը և բարդության գնահատման խնդիրների հ ե տա զ ո 
տումը: Ատենախոսությունը ընդլայնում և զարգացնում է գրաֆների նվազագույն 
քանակությամբ պալիտրաներով ճիշտ կողային ներկումների հետ առնչվող խնդիրների 
ուսումնասիրությունները, հարստացնելով այդ հետազոտությունները նոր արդյունքներով, 
մոտեցումներով և տեխնիկական միջոցներով:

Ատենախոսությունում դիտարկվել են ոչ կողմնորոշված. առանց օղակների և պատիկ 
կողերի կապակցված, վերջավոր գրաֆներ, որոնց համար հետազոտվում է դրանց պալիտրայի 
ինդեքսը: Մասնավորապես, հեղինակի կողմից տրվել են պալիտրայի ինդեքսի հասանելի 
ստորին և վերին գնահատականներ և գրաֆների որոշ դասերի համար ստացվել է այդ 
պարամետրի ճշգրիտ արժեքը: Աղասի Ղազարյանի ատենախոսությունում հատուկ 
ուշադրություն է հատկացվում նաև գրաֆային տարբեր գործողությունների (ֆրակտալիզացիա. 
դեկարտյան արտադրյալ, կորոնա արտադրյալ, գրաֆների գումարում և այլն) ազդեցությանը 
պալիտրայի ինդեքսի վրա: Ատենախոսությունում հաջողությամբ կիրառվել է պալիտրայի 
ինդեքսի և միջակայքային կողային ներկումների կապը երկկողմանի գրաֆների պալիտրայի 
ինդեքսի որոշման խնդրի բարդության հետ կապված հարցերում: Մասնավորապես, 
ապացուցվել է, որ №-լրիվ խնդիրներ են հանդիսանում (ր, 2ր)-երկհամասեռ (ր>2) երկկողմանի 
և (3,3ր)-երկհամասեռ (ր>1) երկկողմանի Ա գրաֆներում, համապատասխանաբար, տ(Ն) = 3 և 
տ(Ա) = ր+1 որոշելու խնդիրները:

Որպես ատենախոսության հիմնական արդյունքներ անհրաժեշտ եմ համարում թվարկել 
հետևյալ արդյունքները.

1. ստացված են ընդհանուր ստորին և վերին հասանելի գնահատականներ կամայական 
գրաֆի պալիտրայի ինդեքսի համար,

2. տրված են գրաֆների որոշ դասերի (կմախքային աստղով, մեկ և երկու ցիկլ 
պարունակող, թետա, բլոկների, տարբեր գրաֆային արտադրյալների, որոշ Հալին 
գրաֆների) համար պալիտրայի ինդեքսի հասանելի գնահատականներ և որոշ 
դեպքերում նաև ճշգրիտ արժեքը,

3. ստացված են Սերպինսկիի և Սերպինսկիի նման գրաֆների պալիտրայի ինդեքսի 
հասանելի գնահատականներ և որոշ դեպքերում այդ պարամետրի ճշգրիտ արժեքը.



4. ապացուցված է որոշ երկհամասեռ երկկողմանի գրաֆների պալիտրայի ինդեքտ՜ 
որոշման խնդիրների ^-լրիվությունը:
Ատենախոսությունն ունի նաև որոշ թերություններ: Անհրաժեշտ եմ համարում նշե 

ատենախոսությունում տեղ են գտել մի շարք տառասխալներ և վրիպակներ: Այսպես, օրիես. 
ատենախոսության 1.1 պարագրաֆում թեորեմ 1.1.1.-ի ապացույցի մեջ կմախքային ենթածւտ՜. 
փոխարեն, պետք է նշվեր կմախքային ծառ: Երկրորդ գլխի ֆրակւոալային տիւղի գրաֆներ՛ 
պալիտրայի ինդեքսին նվիրված հետազոտություններում, որոշ դեպքերում տրվում են ստորին 
և վերին գնահատականներ այդ գրաֆների պալիտրայի ինդեքսի համար, բայց նշված 
գրաֆների օրինակներ, որոնց դեպքում հասանելի են ստորին կամ վերին գնահատականները 
Ատենախոսության 2.4 պարագրաֆում ապացուցվել են մի շարք արդյունքներ, որոնք 
վերաբերվում են Հալին գրաֆների պալիտրայի ինդեքսին, սակայն պարզ չէ հասաներ՝ : 
արդյոք Պնդում 2.4.4.-ի ընդհանուր վերին գնահատականը Հալին գրաֆների պալիտրա հ 
ինդեքսի համար: Համարում եմ. որ նկատված թերությունները չեն նվազեցնում աշխատանքդ 
արժեքը: Ղազարյան Աղւսսին հրապարակել է 9 գիտական աշխատանք, որոնց հիմնական 
արդյունքները արտացոլված են ատենախոսության մեջ: Սեղմագիրը հիմնականում 
համապատասխանում է ատենախոսության բովանդակությանը:

Աշխատանքի հիմնական արդյունքները նոր են և շարադրված են հստա. 
մաթեմատիկական լեզվով: Ատենախոսությունը լիովին համապատասխանում է Ա.01.09 
« Մաթեմ ատի կական կիբեռնետիկա և մաթեմ ատի կական տրամաբանություն  
մասնագիտությանը: Սկզբնաղբյուրները հեղինակի կողմից օգտագործված են ճիշտ, 
ատենախոսության տեքստում գրականության հղումները կատարված են ճշգրիտ 
նպատակային կերպով:

Ատենախոսությունն իրենից ներկայացնում է ամբողջական գիտական աշխատանք, որը 
լիովին բավարարում է ՀՀ Բարձրագույն Որակավորման Կոմիտեի կողմից թեկնածուական 
ատենախոսությունների նկատմամբ ներկայացվող բոլոր պահանջներին, իսկ նրա հեղինակն 
արժանի է ֆիզիկամաթեմատիկական գիտությունների թեկնածուի գիտական աստիճանի 
շնորհմանը:

Պաշտոնական ընդդիմախոս, 
ֆիզ.-մաթ. գիտ. դոկտոր'

ֆիզ.-մաթ. գիտ. դոկտոր Ո-.1Դ. Քամալյանի ստորագ 
Եվրոպական համալսարանի գիտ. քարտուղար, ք.

Ռ.(Դ. Քամալյան

.յը վավերացնում եմ'
Գ. Սիմոնյան


